Maktubm deet deet ken Pol
raanin eglizn Tesalonik Ki

Kupm mstn taar taadjeki
doobm gen dooy maktubm
deet deet ken Pol raangin eglizn
Tesalonik ki

Eglizn Tesalonik ki se, Pol ondin kaad ken naan
ingo merte gen k-dige gen tedn naabm Raa se. Naan
iino geger Pilip ki 0o baado aan maakr geger ken
Tesalonik ki. Geger Tesalonik se, naan maakr) taa
naan Masedoan ki. Jee Tesalonik ki se naabden
ken naade lee ted'se, naade lee ted suuk. Jonaade ok
cekge dena oo denin se Yaudge. Yaudgen metinge
se took do taar ken Pol lee dooy jeege se eyo. Taa
naan se bo naade tuurin gotn ese. Pol raar jeege
tun Tesalonik ken took aalga maakde do Isa ki
00 ute maktubm se 60 naan lee dooyde. Jee jeel
taadn tookn metn Kitapm Raa se, saap oo maktubm
ara se bo, 'tedn maktubm ken Pol raar deet deet
jee al-Masige tu. Ken bin num maktubm ara se,
maakr) Kitapm ken Raa dook Kiji ute jeege se, naan
bo k'raanin deete. Pol ed kaay kaama genaage tun

Tesalonik ki 20 taadden oo kaal maakden do Isa
al-Masi ki se, j'okin oono k'baansin ute naanina. Jee

metinge maaki) jee Raage tu se ooyga kooyo na6o
Isa le aan te ey borto. Jee Raage se tond metn Pol
00 jeegen 00y se tap 60 gen naade se 'tedn oo di. Pol
terlden oo jeegen ooyga kooyo ute jee utu ing zeere
se, naade paac dook ute Isa al-Masi, taa bil kalary

naade utu 'dur daan yoge tu paac.

Polraan ol toosin jeege tun Tesalonik ki
1 Ken ara maam Pol 60 m'raansen maktubm se
ute Silban oo Timote, naase jee *egliz ken maakr
geger ken Tesalonik ki, ken 'tedkiga gen Bubjege
*Raa 0o gen Meljege Isa *al-Masi. On Raa asen tedn
beena oo asen kedn lapia.

Poltoom Raa taa jee Raagen Tesalonik ki
(Plp 1.3-6; K51 1.3-8)

2Daayum naaje k'toom Raa oo k'tond metin k'j'on
ey Kkici taa naase paac. 3 Naan Bubjege Raa ki
se, daayum naaje k'saap do kaal maakr naase,
ken naase aalki do Isa *al-Masi ki jaay olsen 'tedki
nakgen jiga se. Ute maak-je naase okki do Isa ki
se olsen naase 'tedki naaba jiga oo aayki kaamse
ondki dose do Mzeljege tu Isa al-Masi ki. 4 Genaa
maakjemge, naaje k'jeele Raa se naan jese oo naan
60 beer toodseno taa aki tedn jee naange. > 'Booyki,
Labar Jigan gen Isa al-Masi se naaje k'taadseno se
ute taarje sum eyo, num ute toogry *Nirl Salal 0o
naaje k'jeel maakje kitaar naaje k'taadseno se taar
met ki. Naase kic 'jeelki kaad ken naaje j'ingkiro tel
se, nakgen naaje k'tedo paac se, k'teddeno taa asen
Nnoogo.

6 3o nakn ken Mecljege tedo jaay naaje k'ted se
bo, naase 'tedki aan goo gen naaje se Kici. Deere,
jeege dabarsenoga dena nabo ute naan se Kic 6o,

naase 'took uunkiro taar Raa maakse ki se ute
maak-raapm ken Nirl Salal edsesin se. 7 Bin 60

naase 'taadkiga doobo jee Raage tun paacn taa
naar Masedoan ki ute kengen taa naar Akayi ki.

8 Deere, taar Raa se iino gotse ki se bini aanga
taa naar) Masedoan ki ute taa naar Akayi ki sum
eyo, num goto baa se paac, jeege booyga ken naase
aalkiga maakse do Raa ki se. Taa naan se, naaje
j'’kon) koosn maanin ey sum, 9 taa jeege paac 0os
maanse gen ken naase 'dood okjekiro jiga kaad ken
naaje j'ingo gotn naase ki se. Jo naade oos maanse
taa naase raagen deer ey se, naase res ondenkiga
naata oo 'terlkiga maakse gen tedn naaba Raa ken
zeere 00 ken met ki. 10 Borse, naase ing aakki kaak
kaam Goon Raa ade 6aa maakr) raa ki, goonin se
60, naan durino daan yoge tu oo naan 6o Isan ken
oodjeki dojege taa maak-taar Raa booy dojege tu
eyo bil ken naan an kojn booros do jeege tu se.

2

Naabm *Raa ken Pol ted maakn geger ken
Tesalonik ki
(NJKN 20.18-21,31-35; 2Kor 6.3-10, 12.12-15)

1 Genaamge, naase mala 'jeelinki, ken naaje
jaay j'ingo gotse ki jaay naase 'dood okjekiro jiga
se, cer eyo. 2 Num naase Kkic 'jeelki naaje se
k'dabarjenoga oo k'maajenoga maakr geger ken
Pilip ki, jaay 60 K'j'iin k'6aado gotse ki. Ey num
jee wooyjege se tap 60 paac paac onjen doob eyo,
nabo Raa se, edjenga kaay kaama taa j'asen taadn
Labar Jiga gen Isa *al-Masi. 3 Taa taar Raa ken
naaje k'baa k'taadsen se, ok taar-koob eyo. Jo naaje
le k'j'ok saapm jaay jig ey se do nam ki eyo oo k'je
kaan nam dal eyo. 4 Gar) Raa se naan aakje naaje
j'an kory kaas se jaay 60, naan edjeno Labar Jiga
gen Isa se kaam jije gen baa taadn jeege tu. Anum

naaje k'je k'taad se Kk'je 60 k'tedn nakn ken tool
jikilimge tu eyo, num ken tool Raa ki, naan ken jeel
nar) saapm maakjege tu paac. 5 Taa naase 'jeelki,
naaje k'j'on) k'taad te taar gen kaan nam dal eyo
00 k'je te doobm tam eyo oo Raa kic 60 jeele. 6o
naaje se k'jedo te doobm naase 60 ajeki toom eyo
o0 K'je jee kuuy 60 aje toom ey kici. 7Ey num naaje
k'jee kaan naabm al-Masige se, naaje 6o ken Kk'jee
magalsegen ken j'ok doobo ajekiga tedn naaba, gan
naa]e k'j'on k'tedino te naan se eyo. Num naaje
j'ingo maakse ki se k'tedo jeegen on rode urlu aan
goo ko gaangen ken aak do gsncfege tu. 8 Taa
maak-je naajek'j'sk dosekise, k'je boj'aseno taadn
Labar Jigan gen Raa se sum eyo, num j'on roje paac
bo taa naase, taa naase 'tedkiga jee koon maakjege.
9 Deere genaamge, naase utu 'saapki do dubarje ki
00 do naab ken naaje k'ted jaay oor nagjeno tak tak
se. Naaje k'tedo naaba nooro katara, taa maakse ki
se naaje k'je k'koopm kaam ji nam eyo oo ute naan
se 60, naaje k'taadseno Labar Jigan gen Raa se.

10 Naase kic 60 saadjege oo Raa kic 60 saadje:
naaje j'ingo daan naase jeege tun aalkiga kaal
maakse do Isa al-Masi ki se, kingje se, king *salal
ute doobina oo naky jaay akiro kor aak kus roje
ki se goto. 11 Naase 'jeelki, maakse ki se, nana kic
naaje j'aakino don ki aan goo bubm ken aak do
geninge tu se. 12Naaje k'dejseno oo k'j'edseno kaay
kaama oo k'taadseno Kk'je aki king aan goo ken Raa
maakin jen ro ki, naan ken dargseno taa aki kend
maakr) gaarin ki oo maakr) *nookin ki.

Poltoom Raa daala taa jee Raagen Tesalonik ki

13 Taa naan se 6o naaje k'ting k'toom Raa
taa naase booy uunkiroga taar Raa Kken naaje
k'taadseno se, naase 'tookkiga do ki oo 'jeelinki
taargen se gen jikilimge eyo num taar Raa. Jo
deere, naan se taar Raa mala. Deere, taar se utu
tedn naaba maakr naase ken aalkiga maakse do
Isa *al-Masi ki se kici. 14Bin num genaamge, naase
kic 'tedkiga aan goo jee *eglizgen taa naar Jude ki
ken tedga jee Isa al-Masige se. Naade se, taasde
Yaudgen metinge lee dabardeno oo borse se, naase
kic taassege lee dabarse bin kici. 15> Naade Yaudge
se b0 ken toolo Meljege Isa ute jee ken taad taar
teeco taar Raa ki, oo naade se 60 ken lee dabarjeno
naaje kici. Jo nakgen Yaudge ted se tool Raa ki eyo
oo naade se tedga jee wooy jikilimge paac. 16 Naade
Yaudgen ese se 60, gaasjen gen taadn taar Raa
jeege tun Yaudge eyo taa naade 'koy kaaj eyo.
Ken naade ted bin se naade lee ziid *kusindege do
kusinde ken naade lee ted' se. Jo borse se kusinde se
deelga gotina. Num do taar toolin ki se, maak-taar
Raa se, booyoga dode Ki.

Pol je baa kaakn jee Raagen maakn geger ken
Tesalonik ki
(NJKN 17.14-16)

17 Genaamge, gotn k'j'iin k'j'onseno sum se,
daanin dokga k'j'ory k'j'aakki te daan-kaam naapge
eyo. Ute naan se Kkic 60, naaje j'utu k'saap dose ki.
Bin num, ute doobm gay kic 6o naaje k'je j'asen baa
kaakr daala. Taa naaje se k'j'ok maak-je dose ki
den aak eyo. 18 Taa naaje k'je k'koky terl j'asen baa
kaaka, ken tap ki se maam Pol 60 m'taad m'doolga

doolo gen baa kaak se, nabo *Bubm sitange se gaas-
jen doobo. 19 Genaamge, 'jeelki, naase 60 jee ken
naaje Kk'j'ond doje dose ki, oo edjen maak-raapo bii
ken Meljege Isa ade baa se taa naase se naaje doje
tedn raan. Taa naase 60 ken 'taadki jeege tu paac
ooki naabje se, naabm jiga. 20 Deer deer, naaje se

maakje raapm dose ki oo naaje *k'nook Raa taa
naase.

3

1T Anum ken naaje jaay j'on te labarse ey se, j'oy
j'aasin te eyo, naaje K'j'uuno doa gen koopm Kking
maakr geger ken Aten ki kalje ki, 2 0o Timote se
60 naaje Kk'j'slino gotse ki. Timote se naan genaaje
oo naaje k'ted naabm *Raa kalar). Labar Jigan gen
Isa *al-Masi se, naaje k'taadin jeege tu tele. Naaje
k'j'alin gotse ki se taa asen noogo oo asen kedn
kaay kaama oo taa naase aki king toogo doobm
al-Masi ki. 3 Bin 6o, dubargen aan borse dose ki
se asen kory kol naase anki resn ute doobm Raa
eyo. Taa naase mala Kkic 'jeelinki, dubargen bin
se, utu 'kaan dojege tu. 4 Kaad ken naaje Kk'j'ingo
gotse ki se, naaje k'taadsenoga j'oo naajege se j'utu
j'ajenki dabara oo nakr se aanga dojege tu oo naan
ese se, naase kic 'jeelinki. > Taa naan se 6o, maam
m'oy) m'aasin te gen king booy den eyo, maam
m'slsen Timote, taa baa gotse ki taa amo baa ute
labarse, naase utu ingki do kaal maakse ki se dey

la? Maam m'beer m'so som daan naane *Bubm
sitange naamsenga oo ute naan se naabjen K'ted

daanse ki se 'kutn cere.
6'Borse, Timote ken iino gotse ki se aan onjjenga 0o
naan baanjenoga ute labar jiga gen kaal maaksen

do Raa ki oo gen maak-je ken naase okki ute naapa.
Naan taadjen oo daayum naase utu 'saapki doje ki
jiga, 0o je ajeki kaaka aan goo naajen K'je j'asen
kaak se kici. 7 Bin num genaamge, maakn nakge
tun oono ute dubargen aan dojege tu paac se, naase
edjekiga kaay kaama ute kaal maakr naasen aalki
do Meljege tu se. 8 Borse naase utu ingki toog doobm
Meljege tu se, taa naan se naaje kic kingje tedga
jiga. 9 Naaje j'ok taar ken 'kaasn jaay j'an toom Raa
se tap bo goto, taa maak-raapm ken naaje j'oko taa
naase naan Raa ki. 10 Nooro katara naaje k'tond
metin te maakje paac, taa ajen koodn doobo ter
j'asen baa kaaka oo j'aseno dooy nakrn ken naase
'jeelki te metin ey borto doobm al-Masi ki taa aki
baa ute naan se.

11 On Raa Bubjege mala ute Meljege Isa ajen
koodn doobo k'baa gotse ki. 12 Maakje ken naase
okki do naapge tu oo do jeege tu paac se, on Meljege
asesin ziidn baa ute naanina, tecn aan goo ken
naaje k'jese naase se kici. 13 Jo ter, on Meljege
asen toogn maakse taa naan Bubjege tu Raa ki se
naase aki tedn jeegen *salal oo nam 'kory dim aak
kus rose ki eyo, bii ken Meljege Isa al-Masi ade baa
ute jeenge paac se.

4

Inki kingse se 'tool *Raa ki
(1Pr 1.14-16,4.1-5; Ep 5.3-8; 1Kor 6.13-20)

1 Genaamgen doobm *al-Masi ki, 6orse do taar
toolin ki se, naaje k'je j'asen taada: taa naaje
k'dooysenoga te doobm jaay naase aki king num
tool Raa ki se. Deere, borse se kingse se tecga aan goo

naan se. Taa naan se 60 naaje k'tond metse ute ro
Meljege Isa al-Masi se, kinygsen bin se, okinki oono 0o
'paansinki te naan se. 2 Taa naase 'jeelki nakry ken
naaje k'taadseno gen teda se, naky se Meljege Isa
bo taad jeege tu gen teda. 3 Nakn Raa maakin jen
ro ki se, naan je naase aki kon rose paac naan ki oo
narnakic 60 boobm koky rona gen baa je mend jeege
eyo 00 gen baa je gaabm jeege eyo. 4 Jo maakse ki
se, nanakic 6o on kKingin ute mendin se tedn aan goo
ken Raa maakin jen ro ki, oo bin se, jeege kic aden
kaal maak ki; 500 onten konki rose gen tedn nakgen
jig eyo ken maakse 60 jea, aan goo gen jeegen jeel
Raa mal eyo lee ted se. 6 Jo nam onten tujn ro
genaan ken doobm Isa al-Masi ki 0o onten 'kaanin
dala. 'Jeelki, jeegen jaay ted bin se, Meljege utu
aden dabara oo taar se le naaje k'taad k'doolsenga
doolo. 7 Taa Raa dapgjekiro se taa j'aki king 60 gen
tedn nakgen jig ey ken maakjege je se eyo, num
gar taa j'aki tedn jee *salal. 8 Taa naan se 60, debm
ken jaay baate booy kuun taarse se, naan ood und
debkilim eyo, num naan ood und Raa debm edsen
Nirlin Salal se.

9 Genaamge, gen maak-je daanse ki ute naapa
se, naaje j'asen koy raay taarin ey sum, taa Raa
mala taadsenga maakse ki 0o 'jeki naapa. 10 Deere,
genaagen Masedoan ki se, naase 'jedeki paac.
Num naaje j'edsen kaay kaama, maak-je ese se
paansinki ute naanina. 11 Jo aayki kaamse taa aki
king ute toose ute naapa, onten kolki dose maakry
taar jeege tun kuuy. 'Tedki naaba ute jisege mala
jaay 60 aki koyy dim anki tingi, aan goo ken naaje
k'dooyseno. 12 Ken kingse jaay tec bin se, jeegen



Tesaloniky) deete 4:13 ix Tesaloniky) deete 5:1

jeel Raa mal ey jaay 'kaakry se, asen kaal maak Ki.
Jo naase Kkic 60 'jeki nam 60 asen kul eyo.

Bii ken Mcljege Isa ade terle
(1Kor 15.19-58)

13 Genaamge, naaje k'je naase aki jeele nakn ken
utu 'kaan do jeege tun ooyga kooyo, taa naase
aki king maakny maak-tuj ki eyo, aan goo jeegen
jaay nakn naade an kond dode ro ki got se. 14 Ken
naajege jaay k'jeelki Isa se naan ooyoga oo duroga
daan yoge tu num, bin se, naajege kic k'jeelki
jeegen aalga kaal maakde do Isa ki jaay ooyoga
kooy se, ute doobm Isa se, Raa utu aden duru
daan yoge tu kici. 15'Booyki, kese 60 taar Meljege
dooyno jeege oo naaje k'je j'asesin taada: 6ii ken
Mzeljege ade baa se, naajegen j'utuki zecre do naay
ki se j'aki kor) deel kon jee ken ooyga kooy se eyo.
16 Taa bii ken Meljege ade baa se, naan mala 'taadn
makono, ade kund kulu magal kodinge tu oo naan
'day jeege. Naan ken se, k'tuuy pul Raa oo Meljege
mala ade booy maaky raa ki oo jee ooyoga kooy
doobm *al-Masi ki se, naade se bo ade dur daan
yoge tu deete. 17 Jaay 60 Raa ajeki tosn naajegen
jlutuki k'zeerki, j'aki tum ute naade tele oo j'anki
baa doodn Meljege raan maakr) gapar ki, ooj'aki baa
ting ute naana gen daayum. 18 Ute taargen se 60,
edki 'kaay kaama naapge tu.

S

Ingki zeer daayum
(Mt 24.36-51; Lk 12.35-40; Rm 13.11-14)
1 Genaamge, gen kaadina ute 6iin ken Meljege
ade baa se, naase 'jeki j'asenga raary jaay ey sum,

2nakgen se naase mala kic 60 'jeelinki jiga: *6iin
Meljege ade baa se tecn aan goo debm boogy baado
daan noor ki. 3 Kaad ken jeege deekn oo: «Naaje
j'ingki ute toose oo nakrn ajenki tujn maakjege le
gotoga sum se,» kaad ken se sum 60, goto se naar
tujn kasak kasak, aan goo mend mendkaama ken
maakin tuunin gen koojo, oo 6ii ken se naade 'koy
kaan kot eyo.

4 Num, naase genaamge, naase le ingki maaky
got ken ood ey se; taa naan se bo, bii se kic asen koy
kokr) do jise ki aan goo debm 6o0g eyo. > Taa naase
paac 'tedkiga gaan got ken wooro oo jee maakry
katara ki; bin se naajege se jeegen lee maakr) noor
ki eyo oo maakr) got ken ood eyo.

6 Taa naan se j'onten 'toodki bia aan goo jeegen
kuuy borse tood tood se, num j'ingki zeere 0o k'boob
K'j'okkirojege. 7Jee toodn bige se le, lee tood noor 0o
jee kaay koonge kic ¢, lee taay toon noor. 8 Naajege
se k'gaan katarge. Taa naan se, k'boob k'j'okki
rojege, kaal maakjegen do Isa ki oo maak-je ken
k'j'akki do jeege tu se j'adenki tuusn aan goo saapo.
Naajege k'j'ondki dojege do *Raa ki naan 6o debm
ajeki kaaja, oo naan se tec aan goo debm ond baay
maala 60 don ki. 9 'Jeelki, Raa danjekiro se taa
j'akikon kaaja ute doobm Meljege Isa al-Masioo taa
maak-taarin 'booy dojege tu eyo. 101Isa al-Masi se
ooyga taa naajege, bin 60 jeegen ken utu ing zeere,
ey le jeegen ken ooyga kooy se, naajege paac j'ing
k'dookki ute naana. 11 Bin num edki kaay kaama
naapge tu oo 'toogki maakrn naapge, aan goo ken
naase lee 'tedinki ted se.

Pol nan taarina oo tedden toose
(Rm12.17-21)

12 Genaamge, k'deekseni, naaje Kk'je jeegen jaay
lee dabar ted naaba daanse ki se, aaldeki maak Kki.
Taa naade se, Mcljege bo oldeno taa asen toodo oo
asen degje. 13 Taa naabm naade ted daanse ki se
okdeki oono 0o jedeki. Ingki ute toose ute naapa.

14 Naaje k'deekseni genaamge, jee kaar-naabge
se 'mooydeki. Edki kaay kaama jeege tun maakde
ing kaam kalay eyo, oo jeege ken ok toog ey se
'noogdeki oo onki maakse 'tedn deere ute jeege
paac. 15 Indki kondo ken nam jaay tedi *kusin se,
onte terlinsina, num daayum 'jeki gen tedn bee ute
naapa oo ute jeege paac.

16 Daayum ingki te maak-raapo. 17 Daayum
'tondki metn Raa. 18 3o maakrn nakge tun aan dose
ki paac se, 'toomki Raa. Kese 60 naky ken Raa
maakin jen ro ki oo anki teda, naasen ken doobm

Isa al-Masi ki se. . o
19 Naabm *Nirl Salal je teda se, onten 'gaasinki;

20 jeegen jaay taad taargen teeco taar Raa ki se,
taar naaden taad se onte kuum kaalinki naay ki.
21 Num maakn nakge tu paac se, aak okin jiga jaay
60, ken bee maak ki se, uunki. 22 Napar kusinge
paac se oodki dose ro Ki.

23 On Raa mala ken edjeki toose se, asen tedn aki
tedn jee salal mala mala oo rose, kose oo nirlse se
on Raa an boobm jiga oo bin se j'kon ne dim aak kus
rose ki eyo bii ken Meljege Isa al-Masi ade baa se.
24Raa danseno se, naan 'kor) tedn nakr se, taa naan
se debm tuj ormin eyo.

25 Genaamge, naase kic 'tondki metn Raa taa
naaje.

26 'TedKi toose genaage tun paacn doobm al-Masi
ki oo baam 'tokki naapa oono aan goo genaa naapge.

27 Maam m'deekseni ute ro Meljege, ken
maktubm se jaay oninkiga num, 'dooyinki naan
genaage tu paac. 28 dn Meljege Isa al-Masi 'tedn ute
naase oo asen tedn beena.

